
«Gerrak aitaren adorean
eragin handia izan zuen

bizitza osoan»
Donibane Lohitzunera alde egin behar
izan zuten Gerra Zibilaren garaian�7

lapurretan
dirua ostu

Bilbo ez da pakistan (baina ia-ia)

Bart gauean lehen putetxe izandako lokal
batean izan gara pisukideak eta ni, oste-
gunetan film labur arraroak ematen di-

tuztelako eta zerbeza merkea daukatelako.
Etxerakoan, etxe azpiko kebabean geratu gi-
nen pixka batean, azken zerbeza hartu eta ke-
baba jaten. Putetxe izandakoan zerbeza merke
zegoelako-edo zerbitzariari konbertsazioa
ematen hasi zen pisukidea: ea nongoa zen, ke-
bab haragia egiatan zer den, gure etxera festa-
ra etorri nahi ote zuen, etabar.

Pakistangoa zela erantzun zigun, bi urtez Bil-
bon lanean aritua,eta orain bi hilabete etorri zela
Bartzelonara, lanera. Ea Bartzelona ala Bilbo, bi-
zitzeko gehien gustatzen zaion lekua zein den
galdetuta eman zigun erantzunak atentzioa
eman zidan, Bartzelona baino Bilbo nahiago
zuela esan baitzigun. Halere, ea hori hala zerga-
tik zen galdetzean erantzundakoak harritu nin-

UUZZTTUURRRREETTIIKK�EKAIN GARMENDIA

duen gehien: «Bilbotarrak Pakistango nire herri-
ko jendea bezalakoxeak dira, gutxi gorabehe-
ra».

Kuriosoa da. Bartzelona hiri handia da eta,
ustez, baita halako mosaiko kultural bat ere.
Eta egia da, kolore eta itxura desberdin asko-
tako jendea topa daiteke bertan. Bilbon ere
bai, baina gutxiago; txikiagoa da. Eta horra,
nola arabiarrez idatzitako kartelez jositako
Ravalean baino gusturago sentitzen den Pa-
kistandik etorritako tipoa Santutxun! Ez dakit,
seguru asko herri txiki batetik datorren bati
(nahiz eta urrutitik etorri), agian, gertukoago
egingo zaio Bilbo bezalako herri handi bateko
jendea Bartzelonako hiritarra baino. Nahiz eta
hiri handian bere kultura eta jatorri bereko
etorkin gehiago egon.

Badakit pakistandar bati Bilbo Bartzelona
baino gehiago gustatzea ez dela anekdota es-
tupido bat besterik. Baina munduko beste
puntatik etorritako norbaitek bilbotarrak pa-
kistandarrak bezalakoak direla esateak zer-
bait irakats diezaguke.Are gehiago, lehengoan
esan zidatena (Tolosan ez dakit ze pintada fa-
txa azaldu direla) egia bada.

Arkauteko
paper fabrika
zaharra,
Alegian

Erredakzioa�Denbora guz-
tientzat igarotzen dela gauza
jakina da. Pertsonak, paisaiak,
ohiturak… guztia aldatu egiten
da. Herriak ere ez dira salbues-
pen eta eraikinak aldatu egiten
dira urteen poderioz. Halaxe
gertatu zitzaion Alegiko Arkau-
te paper fabrikari, urteetan he-
rrian izan eta gero, hura bota
eta etxebizitzak eraiki zituzten
bertan. Alegiak jasan duen al-
daketa hau eta beste askok bil-
tzen ditu, hain zuzen ere, Azaro
Kulturalaren baitan, aste hone-
tan inauguratu duten Alegia,
lehen eta orain argazki erakus-
ketak. Herriko argazkilaritza
taldeak osatu du eta Kultur
Etxean izango da ikusgai. ‘ALEGIA

LEHEN ETA ORAIN’ ARGAZKI ERAKUSKETA

LLEEHHEENN  EETTAA  OORRAAIINN�

Guk hustu dugu!

Gaurko eguna tristea da gure
herrian; gertaeren abiadura-
ren ondorioz kosta egiten da
lasai exeri eta atzera begira
hausnartzea. Gertaerak, senti-
penak eta ideiak pilatuz joan
zaizkigu, kanporaturiko objetu
guztiak bezala eta asanbladen
dinamika itzela izan da. Aupa
gu!! Gaztetxea hustu dugu, guk!
Ez udalak; ez poliziek; eta ez
beste inork. Egiten dugunean
sinesten dugulako eta gure
ametsak ditugulako; errealitate
egiteko. Ez dugu egungo gizar-
tea ulertzen ezta berak gu ere.
Herri kideek arrituta begira-
tzen gaituzte, Udalaren urrezko
promesak onartu ez ditugula
eta okerreko aukera egin izan
bagenu bezala; baina beraien
urrezko promesak guretzat
urrezko kaiola zuzenak dira
gure ideiak eta ametsak muga-
tzen dituzten barrote zuzenak.
Ez dugu diruz eraikitako ater-

GGUUTTUUNN@@KK�

perik nahi auzolanean eraikita-
ko ametsak nahiago ditugu eta
egingo ditugu. Oker egin dugu-
naren sentipenarekin goaz;
geure aterpea izan den etxea
azkeneraino ez defenditu iza-
nagatik baina zuzen eraiki du-
gun ilusio eta ametsen mundua
soinean daramagulako eta oso
kutsakorra delako. Izan dira,
bagera eta izango dira ametsen
mundua eraikitzen jardungo
duen jende iraultzailea. Beren
egunerokotasunean iraultza
txikiak egiten biziko direnak.
Orain kale gorrira goaz, lepoa
tente eta zuzen baina bihar;
bihar gure ametsak asetzeko
lanabesak hartu eta zorroztuko
ditugu orain arteko borrokari
jarraituaz, kaiola erraldoi ho-
nen barruan gune askea lortu-
ko dugu, inoren loturarik ga-
bea eta guk egina. Herri txiki
honen historian hurrengo pau-
sua emango dugu eta lortuko
dugu, Herri bat, Gaztetxe bat!

IGOR ALBERDI�VILLABONAKO

GAZTETXEAREN IZENEAN

LANA
Osakidetzan. Laborategirako
teknikoak, mantentze langileak,
zaintzaileak, administrari
laguntzaileak behar dira. 
943 31 37 82. 
Gidariak. Lanpostu finkoak
libre. Lanaldi jarraitua. 
943 31 37 82.

iragarki laburrak�

«Gure helburua emakumeak 
pilota mundura gerturatzea da»

Naiara Garzia�Emakumea pi-
lotari proiektua 2004. urtean
sortu zen, Gipuzkoako Euskal
Pilota Federazioaren ekimenez
eta Foru Aldundia eta hainbat
udalerriren laguntzarekin.
Akordioa herri batzurekin soi-
lik sinatu zuten: Azpeitia, Zes-
toa, Arrasate, Ataun, Tolosa,
Donostia, Hondarribia, Irun eta
Hernani. Proiektuaren ingu-
ruan koordinatzailearekin hitz
egin du HITZAk, Naroa Epelde-
rekin (Azkoitia, 1981).
Ze helbururekin sortu zen ?
Batik bat emakumeak pilota
mundura gerturatzeko. Proiek-
tuak sail ezberdinak ditu, bai-
na helburua azkenean bera da,
herri bakoitzean emakumezko-
en pilota eskola sortzea.
Herri batetik bestera ezber-
dintasunik nabaritzen duzue?
Are eta txikiagoa herria, or-
duan eta gehiago ibiltzen dira
gazteak pilotan.
Ze sail ditu proiektuak?
Funtsean, eskola kirola, alde
batetik eta partaidetzako kiro-
la, bestetik. Honen barruan
erakustaldi herrikoiak eta 25-
30 urtetik gorako emakumeen-
tzako pala saioak sartzen dira.
Arlo bakoitzaren barruan,
zeintzu dira helburuak?
Eskola kirolari dagokionez
gure helburua hau da, eskolaz
kanpoko jarduera bezala pilo-
ta eskolak edukitzea. Pala saio-
etan orain ari gara lanean.
Zer moduz hartu dute neurri
hau Tolosan?
Hirukiden, esaterako, jada
baiezkoa eman digute.
Orain arte eskolaz kanpokoe-
tan pilotarik ez al zegoen?
Leku batzuetan bai, baina hala
ere ez da nahikoa, eta emaku-

NNAARROOAA  EEPPEELLDDEE�‘EMAKUMEA PILOTARI’ PROIEKTUKO KOORDINATZAILEA

meei dagokienez, are gutxia-
go. Orokorrean dauden pilota
eskoletan mutilak dira nagusi
eta eskuz aritzen dira.
Modalitate hau ez al da ema-
kumeentzat egokia?
Gure ustez eskuko modalita-
tea neskentzat ez da hain ego-
kia, indar gehiago behar baita.
Pala aproposagoa da.
Orain dela 6 urte 81 emaku-
me zeuden federatuta. Orain,
berriz, 40 inguru. Zer dela-
eta jaitsiera hori?
Alde batetik, gaur egun aisian
hainbeste gauza daude egite-
ko... Eta bestetik futbola gero
eta indar gehiago hartzen ari
da emakumeen artean. Esko-
lan ere argi ikusten da. Lehen
futbol talde bat ateratzen zen
gehienera ere, eta orain, be-
rriz, talde asko daude.
Jasotzen dugun hezkuntzak
zerikusirik ba al du?
Hezkuntza ezinbestekoa da
eta horregatik guk sustapen
jarduera delakoak egiten ditu-
gu. Honen barruan eskola or-
duko heziketa fisikoko klasee-
tan neskek pilota eman deza-
ten saiatzen ari gara.
Jendearen aldetik izan du-
zuen harrera ona izan al da?
Tolosan, bi talderekin ari gara
lanean. 25-30etik gorako pala
ikastaroekin, berriz, orain hasi
gara. Ikastaroa dohainik iza-
nen da, astean behin eta kale-
an kartelak jarri ditugu jendea
animatzeko. Euskal Herrian
bizi arren, azkenean, emaku-
meentzako pilota ezezaguna
da; aerobica edo spinning-a
eskurago dituzte, modan bai-
taude. Nire ustez, neska asko
ez dira pilotan ibiltzen,ez dute-
lako inoiz probatu.

EZEZAGUNA

«Emakumeentzako
pilota ezezaguna da;
aerobica edo spinning-a
eskuerago dituzte,
modan baitaude»

PALA

«Gure ustez eskuko
modalitatea neskentzat
ez da hain egokia, indar
gehiago behar baita.
Pala aproposagoa da»

Renfek bere
zerbitzu bat
murriztu du
Autoa uzteko eta garraio pu-
blikoa erabiltzeko kanpaina
bete-betean dagoenean Ren-
fek zerbitzu bat murriztu du.

Brinkola-Donostia arteko
tren zuzena orain arte Tolo-
sako apeaderoan beti gera-
tzen bazen ere, ez da dagoe-
neko gehiago bertan gelditu-
ko.

Ez dakit zeintzuk diren era-
baki horren arrazoiak, leiha-
tilan eta pika-pikei galdetze-
ko lana hartu badut ere, ezin
izan baitit inork azalpenik
eman. Itxura denez beste bi-
daiariek ere ezin izan dute
garaiaz erabaki horeen berri
izan, asko baitira egunero
hantxe zain izaten direnak
eta trenak aurrera nola egi-
ten duen harrituta ikusten
dutenak.

Erabaki honen zergatia ez
da erabilera eskasa izango,
zerbitzu bakoitzean batez
beste 25en bat bidaiari igo-
tzen baikinen egunero trene-
ra.

Kutsadura, istripuak, auto-
ilarak, zarata… egunetik
egunera gero eta beharrez-
koagoa da garraio publikoa-
ren erabilera baina Renfek
kontrako norabidea aukera-
tu du eta geltoki hau desage-
rrarazi.

Azalpenak aldarrikatu
nahi dut, eta areago, geltoki
hori tren horrentzat berriro
derrigorrezkoa izan bedi.

Erabiliko ez dugun Abia-
dura Handiko Trenarentzat
(AHT) milaka milioi eta egu-
nero erabiltzen duguna mu-
rriztu. Erabaki hau jasanezi-
na da.

JUAN MARI BELDARRAIN

�TOLOSA

GGUUTTUUNN@@KK�

N. URBIZU - E. EZEIZA

Bost egunetako lan handiaren
ondoren, gaur «etxera» itzuliko
dira berriro 38. edizio honetan
parte hartu duten abesbatzak.
Dagoeneko tolosarrak herrial-
de guztietako jendea kaleetan
zehar ikusten ohitu direnean,
berriro itzultzeko garaia iritsi
zaie bisitariei. Atzo, goizean
goiz hasi ziren emanaldiak.
Baina oraingoan eskenatokiz
aldatu zuten: abangoardiako
Leidor alde batera utzita, klau-
surako monjen konbentuko
parrokia aukeratu zuten musi-
ka sakratua interpretatzeko. Ja-
torriz hori baitu bere lekua.

Atzokoan Santa Klara elizan
denbora askoan entzungo ez
diren kalitatezko abesbatzak
izan ziren, Musika Sakratua
Sailean, bost ahots taldek har-
tu zuten parte: Ensemble Vocal
Peñalosa —Suitza—, Ankape-
lla —Turkia—, Anima —Erru-
sia—, Voces8 —Erresuma Ba-
tua— eta Cardinal Singers —
Amerikar Estatu Batuak—,
Hain zuzen ere, hauek berak, bi
egun lehenago musika profano

38. ABESBATZA LEHIAKETA�

11:00etatik aurrera Leidor antzokian amaierako saioa eta sari banaketa izango
dira; 19:00etan berriz, University of Luisville Cardinal Singers-ek abestuko du

Anima ahots talde Errusiarra Santa Klara elizan atzo. E. EZEIZA

LLaappuurrrreettaa
GGaazztteettxxeeaann  

NEREA URBIZU

Ostiraletik larunbaterako
gauean Anoetako Gaztetxean
lapurreta egin zuten. Antza,
bertan zegoen dirua lapurtu
zuten. Lau musika lokaletako
ateak ere bortxatu izan arren,
ez zuten handik ezer ere ez
hartu. Lapurreta egin zutene-
an, ez zen Gaztetxeko inor.

Lapurretan, lehengo astean
barran irabazitako dirua era-
man zuten, «400 bat euro
izango ziren, baina» hori bai-
no, «ate guztietako sarrailak
aldatu beharko ditugu, denak
apurtu dituztelako». Gau har-
tan 01:00ak arte musika talde-
etako bat entsegatzen aritu
zen, eta atzo goizean gazte ba-
tzuk Gaztetxera joan zirenean

ANOETA�GAZTERIA

Kaxan zegoen dirua eraman eta 
ate guztiak bortxatuz ireki zituzten

Anoetako Gaztetxeko ate guztiak bortxatu zituzten lapurretan. HITZA

ikusi zituzten kaltetutako ate-
ak, eta guztiak irekita.

Anoetako Gazte Asanbla-
dak horren aurrean Gaztetxe-
an bilera berezi baterako
deialdia egitea erabaki zuen.
Bertan, egoera ikusi eta hartu
beharreko erabakiak hartze-
az gain, lapurretaren gaineko
xehetasunak ez zekitenei azal-
du zizkieten.

Gaur 12:00etan prentsau-
rreko modukoa egingo dute
Anoetako Gazte Asanbladako
kideek, atzoko bileraren on-
doren, «ez dugu argi zer izan
den: materialik ez dute era-
man, 6 edo 7 ate bortxatu di-
tuzte: ez dakigu lapurreta izan
den, edo miaketa bat». Beraz,
«zalantzak ditugu honen au-
rrean».

KULTURA SAILAK DIRUZ LAGUNDUTAKO HEDABIDEA

TTOOLLOOSSAALLDDEEKKOO
HHIITTZZAA..IINNFFOO

Eztabaida. Leidor areto
berria: Tolosako Udalak eta
Gipuzkoako Foru Aldundiak
dirutza inbertitu du
honetan. Helburuetako bat
akustika hobetzean zetzan.
Hori lortu denik ez dute
denek uste, ordea. Zer
iruditzen zaizu? Hobetu egin
da? Zein alde onak ditu?

�

SALGAI
Autoa. BMW M3a. Urdina, 286
zaldi. 1995ekoa. 153.000 km.
18ko llantak eta sabaia. 14.000
euro. 943 65 41 43.

LANA
Ileapaintzailea. Honekin ciber
ileapaindegiak laguntzaile eta
ofizialak behar ditu. 943 67 22
44 edo 635 736 375

iragarki laburrak�

Ankapella talde turkiarraren emanaldia Santa Klara elizan atzo.  E.E.

«Etxean abestea
azterketa bat egitea

bezala da»
Aitor Imaz tolosarrak aste ho-
netan lehendabiziko aldiz har-
tu du parte Tolosako Abesba-
tza Lehiaketan. Hau, Oñatiko
Ganbara abesbatzarekin aur-
keztu da txapelketan. Abesba-
tzako kide izateaz gain, Gipuz-
koako Abesbatza Federazioko
Lehendakaria da, eta besteak
beste, Tolosako Hodeiertzekin
ere kantatzen du.
Gustura geratu al zarete egin-
dako lanarekin?
Printzipioz oso gustura geratu
gara. Jendearen erantzuna ona
izan da eta kontentu geratu
dira. Hasieran , tentsioagatik
edo, folkloreko saioarekin ez
ginen sentsazio onarekin gera-
tu, baina jendeak esan zigun
ongi egin genuela. Eta polifo-
niakoarekin berriz, oso ongi.
Hasieran esan zen bezala,
maila altua izan al da?
Oso taldea onak daude. Ekarri

AAIITTOORR  IIMMAAZZ�GIPUZKOAKO ABESBATZEN FEDERAZIOKO LEHENDAKARIA

dituzten taldeak maila oso al-
tukoak dira, badaude lau edo
bost talde, izugarri onak dire-
nak.
Egia al da Europa ekialdeko
taldeak izaten direla one-
nak?
Kasu honetan ez du zerikusi-
rik. Aurtengoan amerikarrak
dira faboritoak. Indonesiako-
ak ere oso onak omen dira, eta
Filipinetakoak ere hor daude.
Beraz, kasu honetan bakoitza
punta batekoa da.
Etxean abestea horren zaila
al da?
Errespontsabilitate handiagoa
duzu, eta azkenean hau presio
bilakatzen da. Azterketa bat
egitea bezala da, publikoa eza-
guna da, eta denak zu azter-
tzen ari dira. Niretzat amets
bat bezala zen Leidorren
abestea, eta gero gainera, iku-
si nuenean zer giro zegoen, ba

EDURNE AYUSO

Bai ondo!

Gaurkoan eskatu beharrean naiz irakurle
finari barkazioa, ez bainaiz gai hain den-
bora gutxian eta leku laburrean, lehiake-

taren azken ahapaldietako hamar ordu luzeetan
entzun eta ikusitakoaren laburpen laburtua egi-
teko.

Lehiaketaren amaieraruntz nabarmentzen
da, koru musikan tradizio serioa duten eta lan-
tzen jarraitzen duten herriek daramaten bidea
eta honen emaitzak. Askotan elkarrekin tarte-
katzen diren kontzeptuak darabiltzate: koruan
kantatzeari eskoletan eta college-etan edo mu-
sikaren irakaskuntzaren antolamenduan oho-
rezko lekua ematen dioten herriak. Abesbatza
bizitza sozial eta erlijiosoan elementu garrantzi-
tsutzat duten kulturetan; naziotasunaren alda-
rrian kantua garai eta identifikazio ikurtzat har-
tu dutenetan gurean ez dugun zerbait prezia-
tuaren jabe dira.

Gaurkoa sarien eguna, epaiketarena alegia;
hau zuzena bada eta norberak dagokion lekua
onartuz gero, gaitzerdi.

IIRRIITTZZIIAA�MIGUEL ZEBERIO (ABESBATZA ETA ORKESTRA ZUZENDARIA)

Akaso ostiralean Leidorren entzundako saio-
an, mailari eusteko lanak izan ziren baina han
ziren berriro Voces8-ko erresuma batuarrak.
Bakarka eta autonomia osoz edo taldean elkarri
josita, bihotzez egindako musikaren esparrua
menpean dute, baliabide teknikoak hain dituzte
honen zerbitzura. Galdera bat datorkit: zenbat
txapelek estali ote dituzte britainar hauen bu-
ruak?

AEB-etako Cardinal Singer-eri buruz asko en-
tzun genuen lehiaketa hasi aurretik, eta ezingo
dugu esan itsaropenak zapuztu zaizkigunik. Goi
mailako teknikaren jabe dira estatu batuarrak,
eta horren mesedetan programak ere hala mo-
duzkoak. Kent Hatteberg zuzendariak soltexea-
go aritzea mesederako lukete ordea taldekide-
ek. Entzun besterik ez dago zer nolako aldea
egiten duten espiritual eta doinu herrikoiagoe-
tan sartzerakoan.Aurtengo goi mailako abesba-
tzen artean legozkete hauek ere.

Filipinetako kantariak, espero genuenera iri-
txi dira, Jonathan Velasco zuzendaria ez da
arrotza Europar kontinentean eta horrenbeste-
ko bidaia alferrik ez du egin. Batavian Indone-
siarrak ere Asiatik, beraien herrialdeko folklo-
rearen kolorea, dituzten baliabide eta gaitasun
aberatsak, jarduna janzteko erabili dituzte.

Bi  hitz Norvegiako Vocaliako emakumeei: pa-
ketsu eta patxadatsuak suertatu zaizkit. Bai
ondo!

oraindik eta hobeto. Erronka
bezala planteatzen duzu Lei-
dorrera etortzea, hemengoa
izanda, baina gero publikoa-
rengandik jasotzen duzun es-
kerrarekin ikusten duzu azken
hilabeteetako lanak merezi
izan duela.
Sorpresarik egon al da?

atalean aritu ziren abesten.
Elizako bankuak ere Leidor
aretoa bezala bete egin ziren
egitarau sakratua entzuteko.

Arratsaldeko saioan, goize-
ko seriotasunak alde batera
utzita, folklorea eta polifonia
landu zituzten abesbatzek.
Folklorean Batavia Madrigal
Singers —Indonesia—, Studio
Vocale Karlsruhe —Alema-
nia— eta El Leon de Oro —As-
turias, Espainia—. Polifonian,
aldiz, Vocalis —Noruega— eta
Cardinal Singers.

19:30ean polifoniarekin ire-
ki zuten lehiaketa, baina El
Leon de Oro abesbatza ez zen
polifonian lehiatu. Guztietan
ere, Leidor aretoan jendeak
erantzun zuen, eta entzule ko-
purua azpimarratzekoa izan
zen, beste behin ere, aretoa ia
osotara bete baitzen.

Egunari amaiera emateko,
Beotibar pilotalekuan ohiko
dantzaldia izan zen. Bertan,
eta TOLOSALDEKO ETA LEITZALDEKO

HITZAko erredakzioa itxirik ze-
goela, abesbatza irabazlearen
izena aditzera eman zuten
epaimahaikedeek.

Gaurkoa, lasaiagoa

Atzo izan zen berez Tolosako
38. Abesbatza Lehiaketaren
bukaera,gaur ez baita lehiake-
tarik egongo.Baina egun bere-
zia izango da abesbatzakoen-
tzat; izanez ere, goizean,
eguerdian eta iluntze partean
orain arte egin ez dutena egin-
go dute. 11:00etan, Leidor an-
tzokian, Lehiaketako Amaiera
Saioa deitu diotena egingo
dute: aurreko egunean iraga-
rritako irabazleek beraien sa-

riak jasoko dituzte. Agur Jau-
nak denon artean abestuko
dute, entzuleen gozagarri.

Ondoren bazkaria Udal Fe-
rialekuan izango dute kanta-
riek. Han ere, ziurrenik, ez da
musikarik faltako. Tentsio eta
nerbioak alde batera uzteko
parada izango dute Tolosako
lehiaketan parte hartu duten
abesbatza guztiek.

Bukatzeko 19:00etan San
Frantzisko Elizan, University
of Luisville Cardinal Singers
abesbatzaren kontzertua en-
tzuteko aukera zabaldu dute.
AEB-ko talde hau faboritoeta-
ko bat izateaz gain, sentsazioa
ere izan da, ezbairik gabe: os-
tegunean eta atzo bertan en-
tzuteko aukera ere izan zen,
musika profanoan eta eta atzo
sakratuan lehiatzen aritu zen
azken abesbatza, hain zuzen.

Ez, azken batean hasieratik ba-
dakizu zein datorren. Lehen-
dabizi egiten duten aukeraketa
hori nahiko  nabarmena da, eta
badakizu zein datorren fabori-
to bezala.
Eta nola egiten da aukeraketa
hori?
Abesbatzek izena emateko epe

bat izaten dute, eta ondoren
hauetatik batzuk aukeratzen
dira. Hauez gain, beste batzuk
gonbidatuak izaten dira. Beste
lehiaketaren batean ikusi di-
tuztelako edo... Txapelketa
hauek kontaktuak egiteko ere
balio dute. Lehiaketa hauek
daukaten beste gauzetako bat
da hori.
Tolosako publikoaren eta
kanpokoaren artean ezber-
dintasunik ba al dago?
Epaimahaiko kideeei harriga-
rri egiten zaien gauzetako bat
da, publikoan jende asko ego-
ten dela. Izan ere, Sari Nagusia
osatzen duten beste lau lehia-
ketetan ez da horrenbeste jen-
de biltzen. Hemen berriz, ia
saio guztietan, Leidor antzokia
beterik dago, eta hori harritze-
koa da. Horrek adierazten du
herritarrak inplikatu egiten di-
rela. Bestea berriz oso tristea
izaten da, zeren eta zuk denbo-
ra dezente igarotzen duzu
saioa prestatzen, eta gero ikus-
te ez dela ia inor joaten entzu-
tera, ba pena bat da.
Finkatuta dagoen lehiaketa
bat da.
Bai, antolaketa aldetik eta oso
ondo dago. Normalean kanpo-
tik datozen abesbatzek presta-
keta moduan lehiaketa aurre-
tik kontzertu batzuk ematen di-
tuzte Gipuzkoan. Eta hona
etortzen diren guztiak oso gus-
tura ibiltzen dira. Publiko alde-
tik goxotasun handia nabari-
tzen dute, eta gainera CIT-TEEk
lan bikaina egiten du.�



EEuusskkaarraazzkkoo  bbeessttee  ffiillmm  bbaatt

Oreka Tx taldearen ‘Nomadak Tx’ dokumentala Leidor aretoan jarriko dute
ostiral honetan ikusgai; Donostiako Zinemaldian estreinatu zuten

Nomadak TX filmaren fotograma bat; musikariek mundu osoko kultura ezberdinak bisitatu dituzte euren bidaian. HITZA

ANDER USABIAGA 
(Irutxuloko Hitza)

Eskarazko beste film ba-
tek Donostiako Zinemal-
ditik areto komertzialeta-

ra salto egingo du: Nomadak
Tx-ek. Oreka Tx txalaparta tal-
deak Laponian, Indian, Mongo-
lian eta Saharan egindako bi-
daia kontatzen duen dokumen-
tala ikusi ahal izango da
Tolosako Leidor aretoan, osti-
ral honetan, 19:00etan, Baba-
rrun Astearen egitarauaren
baitan.

Igor Otxoa Oreka Tx taldeko
kidea baikor da pelikulak zine-
ma aretoetan egingo duen bi-
daiari begira. Batez ere, Zine-
maldian nolako harrera izan
zuen ikusita. «Kursaaleko es-
treinaldia ezin dugu erreferen-
tziatzat hartu, ikusleetako asko
ezagunak zirelako, eta haiek
oso ondo hartu zutelako filma.
Ez zen termometro egokia izan.
Hala ere,egun horretan bertan,
goizean, prentsarentzako saio-
an, jendeak txalo zaparrada
eskaini zion pelikulari, eta hori
oso ohikoa ez dela esan zigu-

ten kazetariek. Gainerako saio-
etan ere ez zen oso gertuko
jendea izan, eta haiek ere pri-
meran hartu zuten». Otxoa oso
pozik dago, bestalde, ikusleek
zorionak ez ezik, eskerrak ere
eman dizkietelako, pelikula
ikusi ondoren: «Jendea hunki-
tuta atera da saioetatik, eta guk
horixe nahi genuen; momentu
on bat pasarazteaz gain, ikus-
leengan sentimendu batzuk
eragitea».

Filma Euskal Herrian ikusgai
jartzeaz gain, laster, urriaren
27an, Katalunian eta Espainian
ere jarriko dute. Alemanian eta
Suitzan ere pelikula eskaintze-
ko asmoa agertu dutela adiera-
zi digu Otxoak. «Europako
3.000 zineklub edo antzeko el-
karte biltzen dituen erakunde-
ak CICAE saria eman zigun Zi-
nemaldian, eta horrek filma
kanpora ateratzen lagunduko
duela uste dugu», esan du txa-
lapartariak.

Pelikulak Oreka Tx taldeko
kideek egindako bidaia du ar-
datz. Bidaia horretan, Igor
Otxoak eta Harkaitz Martine-
zek Euskal Herritik oso urrun

daramatzate txalaparta doi-
nuak. Baina horrez gainera, Sa-
harako amonak, Mongoliako
musikariak, Indiako taxi gida-
riak... ezagutzeko aukera ede-
rra ere bada Nomadak Tx peli-
kula.

‘Kutsidazu’-k harrera ona

Irailaren 28an Donostiako Zi-
nemaldiaren barruan estreina-
tu zutenetik, 30.000 lagun in-
guruk ikusi dute Kutsidazu bi-
dea, Ixabel euskarazko filma.
Zinema jaialdian estreinaldi
ofiziala izan eta hurrengo egu-
nean, Gipuzkoako hainbat zi-
nema aretotan eta Gasteizen
estreinatu zuten Mireia Gabi-
londok eta Fernando Bernue-
sek zuzendutako filma eta aste-
bete geroago,urriaren 6an,Biz-
kaian eta Nafarroan.

Herriak eta hiriburuak begi-
ratuta, Donostia izan da asteo-
tan ikusle gehien bildu dituen
lekua, 5.375 ikusle hurbildu
baitira euskarazko filma ikus-
tera Gipuzkoako hiriburuan.
Bilbok 2.000 batu ditu, Gastei-
zek 1.550 eta Iruñeak 650.

Kanportarren
bisita jaso 
zuten atzo 
saltzaileek

Barazki eta perretxiko
eskaintza zabala izan
zen; prezioak 
mantendu egin dira 

PABLO ALBERDI

Atzoko azoka eguna nahiko
lasaia suertatu zen lehenen-
go orduetan, baina goiza au-
rrera zihoala, berotu egin zen
era bat. Kanpotar asko egin
zuten buelta postuetan, eta
ohizko erosleekin batu ziren
goizaren erdialdera.

Eskaintzaren aldetik aipa-
tu baharra dago ikusitako
barazki zerrenda. Aza, azalo-
re, eta bruselaza asko izan
zen salgai atzo. Baita porruk,
azenariok, tipulak, babarru-
nak, bai Tolosakoak eta txu-
riak ere, pintadak eta eskaro-
la asko.

Ekologiko mahaietan ere
oso zerrenda zabala ikusi ge-
nuen eta aipatu beharra
dago ikusitako erosle kopu-
rua.

Perretxiko zerrenda joan
den astekoa izan zen, kalita-
tean eta kopuruan. Prezioak
mantendu egin ziren.

AZOKA�

Prezioak merk. gares.

Berdura plaza
Ziklamena 5,50 -
Azalea 5,00 8,00
Gerbera 12,00 -
Salbia 1,00 1,2
Xarbota 4,00 6,00
Erromero 4,00 6,00
Pensamientoa 1,00 -
Klabelina 3,20 -
Dhalia 3,20 -

Bertako produktuak
Onttoa 10,00 22,00
Ardigazta 14,00 18,00
Behigazta 7,00 7,50
Intxaurra 3,00 4,00
Tolosako Babarruna8,00 12,00
Ogi Biologikoa (900 grs.) 2,53
Arraultzak 1,30 2,10
Kuletroa 35 -
Ziza horia 20,00 -

Produktu ekologikoak
Sagarra 2,00 3,00
Baratxuri 1,60 6,00
Dilistak 2,40 -
Txitxirioak 2,40 -
Mermelada 3,00 3,60
Azukrea 3,35 -
Aza 2,50 3,00
Ahuntz Gazta 3,00 -
Kogoiloa 1,00 -

AZOKA�



«Gerrak aitaren adorean
eragin handia izan zuen

bizitza osoan»

JOXEMI SAIZAR

Jose Luis Castro Izagirre (Tolo-
sa, 1923) Espainiako Gerra Zi-
bilean Donibane Lohitzunera
alde egin behar izan zuen fami-
lia errepublikar bateko kidea
da —aita, Luis Castro Casal,
abokatua bera bezala, Bizkai-
ko gobernadore zibila eta Gi-
puzkoako Foru Aldundiko ges-
torako kidea izan zen Errepu-
blika garaian—. 1940ean itzuli
zirenean etxea berreskuratu
ahal izan zuten isuna ordaindu
ondoren, baina ez bando na-
zionalek enbargatu zizkien
beste jabetzak. Gerra bere fa-
miliarentzat «kolpe latza» izan
zela uste du.
Gerra Zibilaren hasiera nola
bizitu zenuen? 
13 urte nituen eta hemen egun
gutxi iraun zuen. Zalaparta eta
mugimendu handiko egunak
izan ziren. Nire gurasoak, bi
arrebak eta ni abuztuaren
1ean atera ginen Tolosatik eta
Bilbora joan ginen. Nire anaia
Juan Antonio, ni baino hamabi
urte zaharragoa, ikasle zen Ma-
rinako akademian San Fernan-
don (Cadiz, Espainia) eta ge-
rrak hemen harrapatu zuen
udako oporretan zegoelako.
Guardamarina zen ordurako

Donibane Lohitzunera alde egin behar izan zuten lau urtez
aita gobernadore izan zelako Errepublika garaian

JJOOSSEE  LLUUIISS  CCAASSTTRROO�ERBESTERATUA

JOXEMI SAIZAR

eta berehala errepublikar ban-
doan sartu zuten. Lehen armak
Berastegin hartu zituen, Urto-
ko frontean, erreketeen aurre-
an defendituz. Iraila arte egon
ginen Bilbon eta gero Doniba-
ne Lohitzunera joan ginen
Frantziako gerra itsasuntzi ba-
tean, Bermeotik abiatuta.
Zergatik egin behar izan ze-
nuten alde?
Nire aitak ez zuen ezertan par-
te hartu orduan. Ezer txarrik ez
zuela egin esaten zuela gogoan
dut, baina beste bandoko la-
gun batek, karlista, Santos Ira-
zusta medikuak, alde egiteko
esan zion,bestela lepoa moztu-
ko ziotela errepublikarra izate-
agatik eta Errepublikan izan zi-
tuen karguengatik. Aitona kar-
lista zen, baina nire aitak
Zuzenbidea eta Filosofia eta
Letrak ikasi zuen eta estatu
motak azaldu zizkiotenean
gehien komentzitu zuena Erre-
publika izan zen eta errepubli-
karra egin zen. Gerraren hasie-
ra sarraskia izatearen itxura
hartzen ari zen eta aita lur jota
zegoen. Ama izan zen errefle-
xuak eduki, familia Tolosatik
ateratzera behartu eta diaspo-
ra antolatu zuena.
Garai hartan errepublikarrek
indarra bazuten Tolosan.
Bai, Centro Republicanoa ze-
goen Justizia plazan, gerran
desagertu zena. Errepublika
garaian hiru tolosar goberna-
dore izan ziren aldi berean: aita
Bizkaian, Ramon Maria Alda-
soro Gipuzkoan —gerran Eus-
ko Jaurlaritzako Merkataritza
eta Hornikuntza kontseilaria
izan zen— eta Ramon Bandres
Nafarroan. Inguru errepubli-
karrean zegoen jende presta-
tuari heldu zioten. Aita Gipuz-
koako Foru Aldundiko lehen-
dakaritza gestorako kidea ere
izan zen. Tolosako Udalean zi-
negotzi izana zen Primo de Ri-
veraren diktadura baino lehen,
baina denbora gutxiz. Udal
funtzioa ez zitzaion gustatzen.
1931n Errepublika Tolosako
udaletxean proklamatu zenean
parte hartu zuen. Baina gero
zatiketa izan zen errepublika-
rren artean, Izquierda Republi-
cana sortu zen, eta baja eman
zuen. Alcala Zamoraren alde-
koa zen. Beste batzuk Azaña-

ren aldekoak ziren, ezkertia-
rragoak, eta Lerrouxenak es-
kuinekoak ziren.
Nolakoa izan zen Donibane
Lohitzuneko egonaldia?
Ia lau urte pasatu genituen
han, frantses batekin ezkondu-
ta zegoen emakume baten na-
far baten etxea aurkitu genuen
berehala eta arazorik ez ge-
nuen izan. Eskolan jarraitu ge-
nuen eta frantsesa ikasi ge-
nuen. Tolosako jende asko ze-
goen, abertzaleak, errepubli-
karrak... Asko itzuli egin ziren.
Nahiko erraza zen itzultzea,
baina batzuk Ondarretako kar-
tzelara eramaten zituzten.
Eta etxerako itzulera? 
Nire aitak itzultzeko zuen kez-
ka oso ondo gogoratzen dut.
Armadako koronel baten etxe-
ra joan ginen. Bere iloba, Petra
Mujika, nire arrebaren laguna
zen. Aita urtebete beranduago
itzuli zen, 1941ean. Nahiz eta
koronel horrekin hitz egin, ha-
rrapatu eta kartzelan sartu zu-
ten, egun gutxi batzuez. Etxea
eta genuen guztia enbargatuta
zegoen. Soinean generamana-
rekin atera ginen ia. Aitak
75.000 pezetako isuna ordain-
du behar izan zuen etxea be-
rreskuratzeko. Amaren familia-
rena zen. Gurekin atera ziren
osaba-izebak, bizilagunak,
1939an itzuli ziren.
Nolakoak izan ziren lehen
urte haiek? 
Maila sozialean nahiko ondo.
Batzuekin arazoak izan ziren,
baina gutxi. Familiaburuaren
larritasuna nabarmena zen: ia
bost urtez bere bizitza profe-
sionalean zirkulaziotik kanpo-
ra egon zen eta zorrak egin zi-
tuen.Gerrak ia 60 urterekin ha-
rrapatu zuen. Aurrera atera
ezin zuen familia ikustearen
estuasuna eta depresioa jasan
zuen. Despatxua berriro anto-
latu eta martxan jartzeko ke-
mena izan zuen. Gerrak bere
adorean eragin handia izan
zuen bizitza osoan, 1965ean hil
zen arte.
Zure ikasketetan nola eragin
zuen?
Itzultzerakoan batxilergoa be-
rrartu nuen Eskolapioetan eta
ondoren Zuzenbide karrera
egin nuen lau urtetan, libre
examinatuz Valladoliden eta

Salamancan, familiarentzat
karga ez izatearren, eta aitare-
kin hasi nintzen lanean.
Zer egin zuen zure anaia ma-
rinelak? 
Ejertzitoaren hiru gorputzeta-
tik Marina izan zen errebeldee-
na, altxamendu handiena izan
zena. Errepublikari leial jarrai-
tu zutenak gutxienak izan zi-
ren. Agintariak aristokraziako
jendea zirela kontuan izan be-
har da, Errepublikaren aurka-
koak. Juan Antonio gerran sar-
tu zen lehendabizi Bilbon, des-
truktore bateko bigarren
komandante gisa. Santande-
rrera pasatu eta handik Gijo-
nera joan zen. Han bonbarda-
keta batek itsasuntzia urperatu
zion. Gero Jose Luis Diez untzi-
ra pasatu zen eta ospe piska
bat eman zion historia bat izan
zuen. Bere destruktorea Ingla-
terran zegoen eta inglesekin
bere gora-beherak zituen.
Francori gobernu errepublika-
rrari baino gehiago lagundu
zioten. Inglaterrak Jose Luis
Diez untzia bere uretatik atera-
tzera behartu zuen. Anaiak
agintea Le Havren (Francia)
hartu zuen eta bere arazoa Gi-
braltarreko itsasartea pasatu
behar izatea zen. Maniobra ba-
tean Canarias untzia abordatu
zuen eta Gibraltarren sartu
ahal izateko maniobra hori Ma-
rina eskolan betirako gelditu
zen. Inglesek Gibraltarren atxi-
lotu eta gerraren amaieran Do-
nibane Lohitzunera joan eta
Armada frantsesan sartu zen.
Munduko II.Gerran parte hartu
zuen Espainiako Gerra Zibileko
beste borrokalari asko bezala,

Parisen desfilatu zuen, leku as-
kotan egon zen destinatua 
—Madagascar, Aljeria, Tuni-
sia...—, almiranteorde izatera
iritsi zen eta Ohorezko Legioa
eman zioten. Erbesteko Eusko
Jaurlaritzako idazkariarekin
ezkondu, Bidaxunekoa, bi
seme izan eta karrera militarra
Frantzian amaitu zuen. Gero
bere zaletasun handi batekin
jarraitu zuen, meteorologia.
Itzultzeko arazoak izan zituen
eta 1967 arte ez zuen lortu. Pa-
risetik gertu bizitu zen eta
1994an hil zen.
Zer izan zen Gerra Zibila
zuentzat? 
Kolpe latza, ekonomikoa, fami-
liarra eta alor guztietan. Aita-
rentzat trauma lazgarria izan
zen. Etxera itzuli eta suntsituta
zegoen despatxoa berriro mar-
txan jarri behar zen. Urte asko
pasatu dira eta gauzak ahazten
joaten dira. Batzuek gauzak
itzuli zizkiguten eta beste ba-
tzuek ez. Aitak inori ez zion
ezer esijitu. ‘Bakoitzak bere
kontzientzia dauka’, esaten
zuen. Gure ama 1991n hil zen,
104 urte zituela. Gerrako gauza
asko zekizkien, baina inoiz ez
zuen ezer esijitu. Itzuli zigutena
onartu genuen, baina inori ez
genion ezer eskatu. Etxearen
gaia konponduta, beste guz-
tiak ez zuen hainbeste inporta.

tolosaldeko eta leitzaldeko hitza

TOLOSAN

«Hemen gutxi iraun
zuen Gerra Zibilak;
zalaparta eta
mugimendu handiko
egunak izan ziren»

ANAIA

«Gerra amaitu zenean
Armada frantsesan
sartu, Munduko Gerra
egin eta Ohorezko
Legioa eman zioten»

OOHHAARRRRAA�

Elkarrizketa hau eta Gerra
Zibilari buruzko sail
honetako artikuluak gure
webgunean ikus ditzakezue.

38. ABESBATZA
LEHIAKETA

Tolosa. 11:00etan, Leidor
antzokian, lehiaketako
amaiera saioa eta sari
banaketa. Ekintza Agur
Jaunak abestuz bukatuko
dute. 14:30ean, udal
ferialekuan abesbatza
bazkaria egingo dute. Eta
19:00etatik aurrera, San
Frantzisko elizan, University
of Luisville Cardinal singers
(Ameriketako Estatu 
Batuak) abesbatzaren
kontzertua izango da
entzungai.

DEIALDIAK

Ibarra. Babarrun jatearen
festa. 12:30ean, Jexux Mari
Mujikari eta Unai Otañori
omenaldia dela eta,
aizkolarien erakustaldia,
Ibarrako aizkolariak bi
aizkolari nafarren aurka, 12
kana erdiko lan
desberdinetan; ondoren,
Ibarrako gazteak kana erdiko
bat eta ontzako bat 
moztuko du. 14:30ean,
bazkaria egingo dute eta
txerri baten zozketa ere
izango da.

ERAKUSKETA

Ibarra. Iñaki Vergararen
Artzainaren Bizitza txuri
beltzezko 35 argazkien
erakusketa ikusgai, Kultur
Etxean.
Tolosa. Esperientziak, 
XX. mendeko memoriaren
berreskuratze proiektuko
elkarrizketen bideoak
ikusgai, Aranburu 
jauregian eta Gipuzkoako
Artxibo orokorrean, hilaren
amaierara arte.

GUARDIAKO FARMAZIAKK

Gaur
Leitza. Erbiti, O. Lizarraga, 7. 112.
Ibarra. Iturrioz, I. Euskal Herria, 3. 
943 67 09 15.

Bihar
Leitza. Gimeno, A. Elbarren, 52. 112.
Tolosa. Olarreaga, A. Korreo kalea, 2.
943 67 01 28.

IRRATIAK

Txolarre irratia
(107.5, 101.2 FM)
11:00-14:00. Hitzak hegan
(errepikapena).

�HITZAk ez du bere gain hartzen

egunkarian adierazitako esanen eta

iritzien erantzukizunik.

AAGGUURRRRAAKK�

Dantzariei askaria banatu zieten; arratsaldeko arrakastatxuena, kokoloa ogi artean. N. URBIZU

DDaannttzzaarrii  ttxxiikkiieenn  eegguunn  hhaannddiiaa
ALEGIA�Azaro Kulturalari jarraipena dantzari txikien pausoek eman diote,

herrian zehar egindako kalejirarekin eta danzaldi emanaldiarekin

NEREA URBIZU

A legiko Dantzari Txikien
Eguna atzokoan ospatu
zuten Alegiko udaletxea-

ren inguruan. Azaro Kulturala-
ren baitako bigarren ekitaldia
izan zen dantzetakoa.

Altzo, Alegia, Tolosa, Ikazte-
gieta, Villabona, Anoeta, Ibarra
eta Irurakoak izan ziren dan-
tzariak: herri bakoitzeko bat.
Hauek Tolosaldea autobus en-
presari esker joan ziren Ale-
giara. Lehenik Tolosako Maxi
Eroskik prestatutako askaria
hartu zuten denek, ondoren
herrian zehar kalejiran ibiltze-
ko garaian indarrekin aritzeko.

18:00ak aldera bitan banatu
ziren dantzari taldeak eta La-
rraitzera joan ziren batzuk,
besteak Kaleberan zehar ibili
ziren bitartean. Ondoren, dan-
tza saioa egin zuten herriko
plazan, talde bakoitzak dantza
bat eginez.

Euria ez eginda hara hurbil-
du ziren guztiek, jertse lodi
bana jantzita, dantzez erraz go-
zatu ahal izan zuten.

Kalejiran hasi zirenean bi taldetan banatu ziren. N. URBIZU Dantza egin aurretik beroketak egitea komeni zen. N. URBIZU

